
AA.Nr.102/2021

GJYKATA E APELIT E KOSOVES - Departamenti pér Céshtje Administrative, né
kolegjin e pérbéré nga gjyqtarét: Ramiz Kuqi kryetar, Delushe Halimi dhe Gani Avdiu, anétarg,
me zyrtarin ligjor Visar Gashi, procesmbajtés, né konfliktin administrativ sipas padisé sé
paditésit Shérbimi Spitalor Klinik Universitar i Kosovés (SHSKUK), kundér té paditurés
Organi Shqyrtues i Prokurimit né Prishting, me bazé juridike anulim i vendimit, duke vendosur
lidhur me ankesén e paditésit, t¢ paragitur kundér aktgjykimit t€¢ Gjykatés Themelore né
Prishtiné - Departamenti pér Céshtje Administrative, A.nr.1498/2016, té datés 30.11.2020, né
seancén e kolegjit té mbajtur me daté 19.04.2021, mori kété:

AKTGIYKIM

Refuzohet si e pa bazuar ankesa e paditésit, Shérbimi Spitalor Klinik Universitar i
Kosovés (SHSKUK), ndérsa aktgjykimi i Gjykatés Themelore né Prishtiné - Departamenti pér
Céshtje Administrative, A.nr.1498/2016, i datés 30.11.2020, vértetohet.

Arsyetim

Me aktgjykimin e Gjykatés Themelore né Prishtiné - Departamenti pér Céshtje
Administrative, A.nr.1498/2016, té datés 30.11.2020, nén pikén | té dispozitivit té aktgjykimit
éshté refuzuar si e pa bazuar kérkesépadia e paditésit Shérbimi Spitalor Klinik Universitar i
Kosovés (SHSKUK), me té cilén ka kérkuar nga gjykata gé té anulohet vendimi i té paditurés
Organi Shqyrtues i Prokurimit PSH.nr.134/16,137/16 dhe 138/16 i datés 22.09.2016. Nén
pikén 1l té dispozitivit té aktgjykimit éshté vendosur qé secila palé i barté shpenzimet e veta té
procedurés.

Kundér kétij aktgjykimi né afat ligjor ka parashtruar ankesé pérfagésuesi i autorizuar i
paditésit, Dibran Zogaj - Koordinator pér ¢éshtje juridike, SHSKUK, pér shkak té: konstatimit
té gabuar dhe jo té ploté té gjendjes faktike dhe zbatimit té gabuar té sé drejtés materiale. Me
propozim gé aktgjykimi i ankimuar pas shqyrtimit té pretendimeve ankimore té ndryshohet dhe
té aprovohet padia e paditésit SHSKUK, si e bazuar dhe té léshohet aktgjykim meritor lidhur
me kété rast.

Gjykata e Apelit shgyrtoi shkresat e léndés, aktgjykimin e ankimuar, pretendimet
ankimore, dhe pas vlerésimit t€ tyre né kuptim té nenit 49 té Ligjit pér Konfliktet
Administrative (LKA), lidhur me nenin 194 té Ligjit pér Procedurén Kontestimore (LPK), té
aplikueshém sipas nenit 63 té LKA-sé, gjeti se:

Ankesa éshté e pa bazuar.

Nga shkresat e Iéndés rezulton se me vendimin e kundérshtuar té Organit Shqyrtues té
Prokurimit PSH.nr.134/16,137/16 dhe 138/16 té datés 22.09.2016, nén pikén | té dispozitivit té
vendimit, i éshté shqiptuar gjobé autoritetit kontraktues Shérbimit Spitalor Klinik dhe
Universitar t&¢ Kosovés (SHSKUK) né shumé prej 25,000.00€ (njézet e pes€ mijé euro), pér
mos zbatim té urdhéresés sé panelit shgyrtues, me nr.134,137,138/16 té datés 17.08.2016, sic
parashihet né nenin 131 té LPP-sé. Nén pikén Il té dispozitivit té vendimit, éshté obliguar,
autoriteti kontraktues Shérbimit Spitalor Klinik dhe Universitar t¢ Kosovés (SHSKUK), gé
gjobén e lartcekur ta paguajé né afat prej 15 ditéve, né xhirollogariné e OSHP-sg, nr.1000 4300
7000 5756 té Bankés Qendrore té Republikés sé Kosoveés.

Paditési i pakénagur me vendimin e lartcekur té paditurés Organi Shqyrtues i
Prokurimit, ka ushtruar padi pér konflikt administrativ me datén 30.09.2016, me pretendim se i
njéjti éshté i pa drejté dhe i paligjshém.

Gjykata e shkallés sé paré pas shqyrtimit té padisé sé paditésit paragitur kundér
vendimit té lartcekur té paditurés dhe pas administrimit té provave si né procesverbal té
shqyrtimit kryesor, e duke u bazuar edhe né provat dhe déshmité e tjera té Iéndés, bie
aktgjykimin e ankimuar me té cilin kérkesépadiné e paditésit e refuzon si té pa bazuar. Me
arsyetim se vendimi kontestues me té cilin paditésit i éshté shqgiptuar dénimi me gjobé né
shumé prej 25,000.00€ (njézet e pesé mijé euro) €shté 1 drejt€ dhe 1 bazuar né dispozitat
ligjore, respektivisht né pajtim me nenin 131 té Ligjit nr.04/L — 042 pér Prokurimin Publik né
Republikén e Kosovés. Andaj gjykata vleréson se né kété c¢éshtje administrative, drejté éshté
vértetuar gjendja faktike nga i padituri, drejté ka zbatuar dispozitat e Ligjit pér Procedurén
Administrative dhe ligjit material, kur ka shqiptuar dénimin me gjobé.

Qéndrimin juridik té gjykatés sé shkallés sé paré, si té rregullt dhe té bazuar né ligj né
térési e pranon edhe kjo gjykaté, pér arsye se aktgjykimi i ankimuar nuk éshté pérfshiré me
shkelje genésore té dispozitave té Ligjit pér Konfliktet Administrative dhe dispozitave té Ligjit
pér Procedurén Kontestimore, té cilat shkelje gjykata e shkallés sé dyté i heton sipas detyrés
zyrtare né bazé té nenit 194 té Ligjit pér Procedurén Kontestimore, té aplikueshém sipas nenit
63 té Ligjit pér Konfliktet Administrative. Gjykata e shkallés sé paré duke vlerésuar
ligjshmériné e vendimit té kontestuar né kuptim té nenit 9 dhe 44 par.1 té Ligjit pér Konfliktet
Administrative, né drejtim té thénieve né padi, né pérgjigje né padi, provave té administruara
né seancé gjygésore si dhe pas shqyrtimit té shkresave té tjera té 1éndés me té drejté iu ka
referuar nenit 131 té Ligjit Nr.04/L-042 pér Prokurimin Publik, me té cilin pércaktohet se
“OSHP-ja do té vendosé njé gjobé pér jo mé pak se 5.000 (pesé mijé euro), pér autoritetin
kontraktues qé nuk zbaton njé urdhér ose pér mos respektimin e urdhérit t¢ OSHP-sé brenda 5
ditéve”. Po ashtu, gjykata e shkallés s€¢ paré me t€ drejté iu ka referuar nenit 44 pér
Ndérprerjen e Procedurave té Prokurimit, té Rregullores dhe Udhézuesit Operativ pér Prokurim
Publik (RRUOPP), me té cilin pérmenden arsyet e ndérprejes sé aktivitetit té prokurimit, pas
marrjes sé ofertave, pas hapjes sé ofertave. Ndérsa me paragrafin 4.12 té té njéjtés dispozité
pércaktohet se “Pavarésisht nga ajo q€ €shté cekur mé sipér, AK do té anulojé njé njoftim pér
dhénie té kontratés, nése urdhérohet nga Organi Shqyrtues i Prokurimit, rekomandohet nga

Komisioni Rregullativ i Prokurimit Publik apo né pérputhje me paragrafin 10.2 té nenit 108/A
té LPP-sé. Né njé rast té tille AK do té pérgatisé njoftimin e anulimit t& dhénies té kontratés té
cilén e dérgon né KRPP pér publikim dhe do tu dérgojé njoftimin pér anulim té gjithé OE gé
kané treguar njé interes né aktivitetin e prokurimit.”

Po ashtu, nga shqyrtimi i shkresave té Iéndés, shihet se gjykata e shkallés sé paré ka
vlerésuar pretendimet e paditésit, sipas té cilit: e paditura nuk ka mundur té béjé zbatimin e
vendimit t¢ OSHP-sé me nr.134,137,138/16 té datés 30.06.2016, pér té vazhduar me
procedurén e métutjeshme me nénshkrimin e kontratés pér aktivitetin e prokurimit * Pastrimi i
hapésirave té brendshme spitalore” me nr.prot. 202/16/2011 pér shkak t€ mungesés sé mjeteve
buxhetore pér implementimin e kontratés pasi qé gjaté periudhés sé realizimit té aktivitetit té
prokurimit té kétij procesi kané ndryshuar rrethanat pér sa i pérket mjeteve buxhetore té
planifikuara pér kété aktivitet. Gjithashtu, gjykata e shkallés sé paré i ka vlerésuar edhe
pretendimet tjera té paditésit, mirépo té njéjtat me té drejté i ka konsideruar si té pa ndikim né
vendosjen ndryshe té késaj céshtje juridike, kjo pér faktin se nga procesverbali i takimit té
mbajtur né daté 16.05.2016 né zyrén e BD té SHSKUK-sé vérehet se né takim kané prezentuar
pérfagésuesit e té gjitha njésive pérbérése té SHSKUK dhe até té Spitalit té Gjilanit, Gjakovés,
Vushtrrisé dhe Shéndetit mental né Shtime, ku éshté analizuar ¢éshtja e njoftimit pér dhénien e
kontratés té datés 03.05.2016 si dhe disponueshmérisé gé kané programet buxhetore gé ishin
pjesé e tenderit “Pastrimi i brendshém i hapésirave té objekteve spitalore”, ku éshté nxjerré si
konkludimi se ¢do njési-program buxhetor qé éshté pjesé e kétij tenderi té dérgoj me shkrim
mundésité financiare pér nénshkrimin e shumave gé duhet kontraktuar. Késhtu gé paditésja
pérkundér konkludimit té tillé nuk Kishte paragitur si prové né gjykaté asnjé raport ose ¢farédo
déshmie gé do té paragiste mundésité financiare té njésive pérkatése pér zbatim té kontratés né
fjalé.

Pérkundér se aktgjykimi i gjykatés sé shkallés sé paré nuk éshté ankimuar pér shkak té
shkeljeve esenciale té dispozitave té procedurés, kolegji i késaj gjykate té njéjtin e ka shikuar
sipas detyrés zyrtare sa i pérket késaj baze ankimore, dhe ka ardhur né pérfundim se aktgjykimi
i ankimuar nuk pérmban shkelje esenciale té dispozitave procedurale, megé gjykata ka
shqyrtuar padinég, fillimisht e ka dérguar padiné pérfagésuesit té sé paditurés né pérgjigje né
padi, pastaj ka caktuar seancén e shqyrtimit kryesor, ka nxjerr prova té mjaftueshme, qé do té
thoté se gjaté vlerésimit gjykata e shkallés sé paré, nuk ka béré shkelje té dispozitave
procedurale té LKA-sé.

Ndérsa sa i pérket pretendimeve ankimore se gjykata e shkallés sé paré nuk i ka marré
pér bazé faktet dhe provat e prezantuara té palés paditése se éshté ofruar material i
mjaftueshém mbi até se moszbatimi i vendimit t& OSHP-sé, éshté ardhur si pasojé e kufizimit
t€ buxhetit apo zvog€limin e buxhetit prej 1,750,914.00€ gjykatés 1 kemi béré t& ditur se
SHSKUK si organizaté buxhetore nuk ka kod buxhetor as buxhet vetanak né nivel gendror.
Pastaj se, kemi ofruar fakte t¢ mjaftueshme me ané té té cilave éshté arsyetuar mjaftueshém se
ekzekutimi i vendimit t6 OSHP-sé mund té afektohet drejtpérdrejt tek nevojat pér shérbime
ndaj pacientéve gé nénkupton se, ekzekutimi i vendimit t&¢ OSHP-sé ndikon drejtpérdrejt né
interesin publik pasigé ka té bé&jé me shérbimet gé i ofrohen pacientéve té Republikés sé
Kosovés. Kéto pretendime ankimore kolegji i késaj gjykate nuk i aprovoi, ngase gjykata e
shkallés sé paré me rastin e shqyrtimit té padisé sé paditésit, ka nxjerré prova té mjaftueshme té
cilat vértetojné se pretendimet e paditésit jané té pa bazuara, ngase té njéjtat jané né
kundérshtim me gjendjen faktike té vértetuar nga ana e organit té paditur dhe né kundérshtim
me provat né shkresat e 1éndés, megé vendimi i organit administrativ i té paditurés éshté né
pajtim me dispozitat ligjore né fuqgi. Prandaj, duke u nisur nga gjendja e tillé e ¢éshtjes kolegji i

késaj gjykate gjen se gjykata e shkallés sé paré drejté ka vlerésuar se paditésja po té njéjtin vit
kur ankohej pér zvogélim buxheti dhe kishte pérdorur té njéjtin justifikim né rastin e mos
nénshkrimit té kontratés, bordi i saj kishte nxjerré vendimin nr.80,81,82,83/16 té datés
04.10.2016 me té cilat kishte aprovuar kérkesat e njésive pérbérése t€é SHSKUK pér
nénshkrimin e kontratés dhe autorizohej kryesuesi i kétij bordi pér nénshkrim té kontratés
“Pastrim i brendshém i hapésirave té objekteve spitalore lot 1, 2, 3, dhe 4”. Andaj, gjykata e
shkallés sé paré me té drejté ka vlerésuar se vendimi kontestues me té cilin paditésit i éshté
shgiptuar dénim me gjobé éshté i drejté dhe i bazuar né dispozita ligjore, pérkatésisht né pajtim
me nenin 131 té Ligjit nr.04/1-042 pér Prokurimin Publik.

Nga téré kjo gé u ceké mé larté dhe mbi kété gjendje faktike, kjo gjykaté konsideron se
gjendja faktike éshté vértetuar drejté dhe né ményré té ploté, ngase nuk éshté cenuar ligji né
dém té paditésit. Prandaj, pretendimet ankimore se gjykata e shkallés sé paré nuk ka marré pér
bazé fare faktin se vazhdimi me aktivitetin e prokurimit lidhur me nénshkrimin e kontratés
“Pastrimi i brendshém i hapésirave té objekteve spitalore” si S.P. Gjilan lot 2, S.P.Vushtrri lot
3, QIRKSP — Shtime lot me numér identifikues 220-16-001-211 bie ndesh me nenin 26 par.4
nén par. 4.2 té Ligjit pér Prokurim Publik me nr. 05/L-68. Ky kolegj nuk i aprovoi, sepse
vleréson se kéto pretendime ankimore jané té pa bazuara, pérkatésisht té pa argumentuara.
Sepse, sipas vlerésimit té kolegjit té késaj gjykate aktgjykimi i ankimuar i gjykatés sé shkallés
sé paré, éshté i qarté dhe i kuptueshém, ndérsa né arsyetimin e tij i jané dhéné arsyet té
mjaftueshme pér faktet vendimtare, té cilat i pranon edhe kjo gjykaté. Andaj, kolegji i késaj
gjykate vleréson se edhe e drejta materiale éshté aplikuar drejté dhe se nuk éshté shkelur ligji
né dém té paditésit.

Duke marré parasysh se gjykata e shkallés sé paré né ményré té drejté ka zbatuar
dispozitat procedurale dhe materiale me rastin e refuzimit té kérkesépadisé té paditésit dhe
Iénies né fuqi té vendimit té paditurés, e pasi gé me pretendimet tjera ankimore té pérséritura té
njépasnjéshme njé aktgjykim i tillé nuk mund té vihet né pyetje, ankesa e paditésit u refuzua si
e pa bazuar, ndérsa aktgjykimi i ankimuar u vértetua si i drejté dhe i ligjshém.

Mbi kété bazé e né mbéshtetje té nenit 49 té LKA-sé, lidhur me nenin 200 té LPK-sé, té
aplikueshém sipas nenit 63 té LKA-sé, u vendos si né dispozitiv té kétij aktgjykimi.

GJYKATA E APELIT E KOSOVES NE PRISHTINE
AA.Nr.102/2021, me daté 19.04.2021

Zyrtari Ligjor Kryetari i kolegjit,
Visar Gashi Ramiz Kugi

